
თბილისი 2023 წ 

 



მუხლი 1. ზოგადი დებულებები  

1. წინამდებარე პროფესიული მომზადების პროგრამაზე და პროფესიული 

გადამზადების პროგრამაზე ჩარიცხვის წესი (შემდგომში მოხსენიებული, როგორც წესი) 

ადგენს სსიპ - ივანე ჯავახიშვილის სახელობის თბილისის სახელმწიფო 

უნივერსიტეტის მედიისა და ტელეხელოვნების  კოლეჯის (შემდგომში - კოლეჯი) 

პროფესიული მომზადების პროგრამაზე და პროფესიული გადამზადების პროგრამაზე 

ჩარიცხვის წესსა და პირობებს. 

2. კოლეჯში პროფესიული მომზადების პროგრამებზე სწავლის უფლების მოპოვება 

ხდება ამ წესის და საქართველოს განათლების, მეცნიერების, კულტურისა და სპორტის 

მინისტრის 2019 წლის 10 აპრილის №71/ნ ბრძანებით დამტკიცებული პროფესიული 

მომზადების პროგრამაზე და პროფესიული გადამზადების პროგრამაზე ჩარიცხვის 

წესის და პირობების შესაბამისად. 

3. ჩარიცხვის წესი ეფუძნება სამართლიანობის და გამჭვირვალობის პრინციპს; 

 

მუხლი 2. პროფესიული მომზადების ან/და პროფესიული გადამზადების პროგრამაზე 

რეგისტრაციის გამოცხადება 

1. პროფესიული მომზადების ან/და პროფესიული გადამზადების მსმენელი არის პირი 

- აპლიკანტი, რომელმაც საქართველოს მოქმედი კანონმდებლობის, მათ შორის 

„პროფესიული განათლების შესახებ“ საქართველოს კანონის, საქართველოს 

განათლების, მეცნიერების, კულტურისა და სპორტის მინისტრის  2019 წლის 10 

აპრილის №71/ნ  ბრძანებით დამტკიცებული „პროფესიული მომზადების პროგრამაზე 

და პროფესიული გადამზადების პროგრამაზე ჩარიცხვის წესის და პირობების 

დამტკიცების შესახებ“ და კოლეჯის შიდა სამართლებრივი აქტების შესაბამისად 

ჩაირიცხა და სწავლობს კოლეჯის მიერ განხორციელებულ პროფესიული მომზადების 

ან/და პროფესიული გადამზადების მისთვის სასურველ პროგრამაზე. 

2. პროფესიული მომზადების ან/და პროფესიული გადამზადების პროგრამაზე 

მსმენელთა რეგისტრაცია ცხადდება ელექტრონული სისტემის მეშვეობით, რომლის 

ადმინისტრირებასაც ახორციელებს საჯარო სამართლის იურიდიული პირი - 

განათლების მართვის საინფორმაციო სისტემა (შემდგომში - მართვის სისტემა).  

3. კოლეჯი მოქმედი კანონმდებლობით დადგენილი წესით და შიდა სამართლებრივი 

აქტების მოთხოვნათა დაცვით, პროფესიული მომზადების ან/და პროფესიული 

გადამზადების პროგრამაზე რეგისტრაციას აცხადებს ღია ან დახურული წესით.  

4. ღია წესით რეგისტრაციის გამოცხადების შემთხვევაში ელექტრონულ სისტემაში 

განთავსებული ინფორმაცია საჯარო და ხელმისაწვდომია ყველა ნებისმიერი 

დაინტერესებული პირისთვის.  

5. დახურული წესით რეგისტრაცია ცხადდება მხოლოდ იმ შემთხვევაში, როდესაც 

კოლეჯს აქვს ხელშეკრულება სხვა კომპანიასთან/დაწესებულებასთან, რომლის 

ფარგლებშიც უნდა უზრუნველყოს პარტნიორი კომპანიის/დაწესებულების პირთა 

გარკვეული წრის პროფესიული მომზადება/პროფესიული გადამზადება.  

6. დახურული რეგისტრაციის წესით აპლიკანტთა შერჩევის დროს კოლეჯი 

ვალდებულია ელექტრონულ სისტემაში დააფიქსიროს წინამდებარე მუხლით 



განსაზღვრული ინფორმაცია, რომელიც ხელმისწავდომი იქნება ამ მუხლის მე-5 

პუნქტში აღნიშნულ გადასამზადებელ პირთათვის.  

7. პროფესიული მომზადების ან/და პროფესიული გადამზადების პროგრამაზე 

აპლიკანტთა რეგისტრაციის შეუფერხებლად წარსამართად კოლეჯში გამოყოფილია 

კოლეჯის დირექტორის ინდივიდუალურ-ადმინისტრაციულ სამართლებრივი  აქტით 

პროგრამის ადმინისტრირებისთვის განსაზღვრული კოორდინატორი.  

8. პროფესიული მომზადების ან/და პროფესიული გადამზადების პროგრამაზე 

აპლიკანტთა რეგისტრაციის გამოცხადების მიზნით ელექტრონულ სისტემაში 

დაფიქსირებული უნდა იყოს შემდეგი ინფორმაცია:  

ა) კოლეჯის სრული ოფიციალური სახელწოდება/ორგანიზაციულ-სამართლებრივი 

ფორმა/საიდენტიფიკაციო კოდი;  

ბ) კოლეჯის იურიდიული და ფაქტობრივი მისამართი;  

გ) კოლეჯის საკონტაქტო ინფორმაცია (ელ-ფოსტის მისამართი, ტელეფონის ნომერი);  

დ) პროფესიული მომზადების ან/და პროფესიული გადამზადების პროგრამის 

სახელწოდება;  

ე) პროფესიული მომზადების ან/და პროფესიული გადამზადების პროგრამის სახე 

(მომზადება / გადამზადება);  

ვ) პროფესიული მომზადების ან/და პროფესიული გადამზადების პროგრამის 

ხანგრძლივობა;  

ზ) პროფესიული მომზადების ან/და პროფესიული გადამზადების პროგრამაზე 

დაშვების წინაპირობა (ასაკი, განათლება და სხვ.);  

თ) პროფესიული მომზადებისან/და პროფესიული გადამზადების პროგრამის მოკლე 

აღწერა;  

ი) პროფესიული მომზადების ან/და პროფესიული გადამზადების პროგრამის 

განხორციელების ადგილი;  

კ) ადგილების ზღვრული რაოდენობა პროფესიული მომზადების ან/და პროფესიული 

გადამზადების პროგრამაზე;  

ლ) ეროვნული კვალიფიკაციების ჩარჩოს დონე (მე-2/მე-3 / მე-4 / მე-5);  

მ) პროფესიული მომზადების ან/და პროფესიული გადამზადების პროგრამაზე 

აპლიკანტთა შერჩევის ფორმა;  

ნ) მსმენელთა რეგისტრაციის დაწყებისა და დასრულების თარიღები, რომელიც წინ 

უნდა უსწრებდეს სწავლის დაწყების თარიღს;  

ო) პროფესიული მომზადების ან/და პროფესიული გადამზადების პროგრამაზე სწავლის 

დაწყებისა და დასრულების თარიღები;  

პ) პროფესიული მომზადების ან/და პროფესიული გადამზადების პროგრამაზე მისაღები 

ადგილების რაოდენობა;  

ჟ) პროფესიული მომზადების ან/და პროფესიული გადამზადების პროგრამის სწავლის 

საფასური;  

რ) ინფორმაცია პროფესიული მომზადების ან/და პროფესიული გადამზადების 

პროგრამის დაფინანსების შესახებ;  

ს) მართვის სისტემის მიერ განსაზღვრული სხვა ინფორმაცია.  



9. კოლეჯი უფლებამოსილია, წინამდებარე მუხლის მე-8 პუნქტით განსაზღვრული 

ინფორმაცია, ელექტრონულ სისტემაში დააკორექტიროს/შეცვალოს პროფესიული 

მომზადების ან/და პროფესიული გადამზადების პროგრამაზე რეგისტრაციის ვადის 

დასრულებამდე არაუგვიანეს 3 სამუშაო დღით ადრე. ცვლილების შესახებ აპლიკანტს 

ეცნობება ელექტრონული ფოსტის მეშვეობით.  

10. აპლიკანტს - პროფესიული მომზადების ან/და პროფესიული გადამზადების 

პროგრამაზე მსმენელის სტატუსის მოპოვების მსურველ პირს - დამოუკიდებლად 

შეუძლია გაიაროს რეგისტრაცია/ავტორიზაცია სპეციალურ ვებგვერდზე და 

დარეგისტრირდეს ელექტრონული განაცხადის მეშვეობით მისთვის სასურველ 

პროფესიული მომზადების ან/და პროფესიული გადამზადების პროგრამაზე ან 

მიმართოს კოლეჯს დასახმარებლად, რომელიც რეგისტრაციას ახორციელებს 

ელექტრონული სისტემის გამოყენებით.  

11. რეგისტრაციის დახურული წესით გამოცხადების შემთხვევაში, აპლიკანტთა 

პროფესიული მომზადების ან/და პროფესიული გადამზადების პროგრამაზე 

რეგისტრაციას ახორციელებს კოლეჯი ელექტრონული სისტემის გამოყენებით.  

12. აპლიკანტის ან კოლეჯის მიერ რეგისტრაციის დროს ელექტრონულ სისტემაში 

ფიქსირდება შემდეგი მონაცემები:  

ა) აპლიკანტის სახელი, გვარი, პირადი ნომერი და დაბადების თარიღი;  

ბ) აპლიკანტის საკონტაქტო ტელეფონის ნომერი და ელექტრონული ფოსტის 

მისამართი;  

გ) ფაქტობრივი მისამართი/რეგისტრაციის მისამართი;  

დ) ინფორმაცია აპლიკანტის განათლების შესახებ;  

ე) მონაცემები სპეციალური საგანმანათლებლო საჭიროების, დევნილის ან 

სოციალურად  დაუცველი ოჯახების მონაცემთა ერთიან ბაზაში რეგისტრირებული 

ოჯახის წევრის თაობაზე, ასეთის არსებობის შემთხვევაში;  

ვ) ინფორმაცია ამჟამინდელი საქმიანობის შესახებ.  

13. აპლიკანტთა შესარჩევი კომისიის შექმნის შესახებ, კოლეჯი გამოსცემს შიდა 

სამართლებრივ აქტს - დირექტორის ბრძანებას, რომლითაც განისაზღვრება: 

ა) კოლეჯის მიერ განხორციელებულ პროფესიული მომზადების ან/და პროფესიული 

გადამზადების პროგრამის ზუსტი დასახელება; 

ბ) კოლეჯის მიერ განხორციელებულ პროფესიული მომზადების ან/და პროფესიული 

გადამზადების პროგრამის სწავლის საფასური; 

გ) თითოეულ პროფესიული მომზადების ან/და პროფესიული გადამზადების 

პროგრამაზე არსებული პროფესიულ მსმენელთა ადგილების რაოდენობა; 

დ) კონკრეტულ პროფესიული მომზადების ან/და პროფესიული გადამზადების 

პროგრამაზე მსმენელის სტატუსის მოპოვების მსურველი პირის მიერ დოკუმენტაციის 

წარმოდგენის ვადები. 

ე) კოლეჯის მიერ განხორციელებულ კონკრეტულ პროფესიული მომზადების ან/და 

პროფესიული გადამზადების პროგრამაზე დაშვების წინაპირობები (ასეთის არსებობის 

შემთხვევაში); 

ვ) წინამდებარე წესით განსაზღვრული წარმოსადგენი დოკუმენტების ჩამონათავალი: 



ვ.ა) პირადი (არასრულწლოვანი პირის შემთხვევაში –კანონიერი წარმომადგენლის) 

განცხადება, რომელიც ივსება კოლეჯში; 

ვ.ბ) პასპორტი/პირადობის დამადასტურებელი დოკუმენტის ასლი (არასრულწლოვანის 

შემთხვევაში დაბადების მოწმობის ასლი და კანონიერი წარმომადგენლის პირადობის 

მოწმობის ასლი); 

ვ.გ) წინამდებარე წესით განსაზღვრული დაშვების წინაპირობების შესაბამისად 

განსაზღვრული განათლების დამადასტურებელი დოკუმენტი;   

ზ) აპლიკანტთა შესარჩევი კომისია,  მისი შემადგენლობა, ფუნქციები, 

უფლებამოსილების ფარგლები და ვადები. 

14.  კოლეჯის მიერ განხორციელებულ პროფესიული მომზადების ან/და პროფესიული 

გადამზადების პროგრამებზე ადგილების შეზღუდული რაოდენობის არსებობისას, 

კონკურსის არსებობის შემთხვევაში, კოლეჯის  დირექტორის მიერ  განისაზღვრება 

დამატებითი პირობა/ები მოქმედი კანონმდებლობისა და წინამდებარე წესის  

შესაბამისად. 

 

მუხლი 3. მსმენელის შერჩევის პროცედურები  

 

1. კონკურსის ჩატარების მიზნით კოლეჯის დირექტორის ინდივიდუალურ 

ადმინისტრაციულ - სამართლებრივი აქტით არანაკლებ სამი წევრის შემადგენლობით 

იქმნება აპლიკანტთა შესარჩევი კომისია, რომელიც უფლებამოსილია წარმართოს 

მსმენელთა შერჩევის პროცესი და მიიღოს გადაწყვეტილება შესაბამის პროფესიული 

მომზადების პროგრამაზე პირის ჩარიცხვის შესახებ;  

2. აპლიკანტთა შესარჩევი კომისიის შემადგენლობაში შესაძლოა შედიოდნენ: 

ა) კოლეჯის ადმინისტრაციის წარმომადგენელი; 

ბ) პროფესიული განათლების მასწავლებელი; 

გ) დარგის სპეციალისტი. 

3. აპლიკანტთა შესარჩევი კომისიის თავჯდომარეს და მდივანს ირჩევენ აპლიკანტთა 

შესარჩევი კომისიის წევრები; 

4. აპლიკანტთა შესარჩევი კომისია უფლებამოსილია, თუ კონკურსს ესწრება 

აპლიკანტთა შესარჩევი კომისიის შემადგენლობაში შემავალი არანაკლებ სამი წევრი 

მაინც; 

5. აპლიკანტთა შესარჩევი კომისიის წევრები უშუალოდ ესწრებიან კონკურსს და 

აფასებენ აპლიკანტს. 

6. კონკურსის პირობები და ეტაპები განისაზღვრება დამატებით დირექტორის 

ინდივიდუალურ ადმინისტრაციულ - სამართლებრივი აქტით  პროგრამის სპეციფიკის 

გათვალისწინებით. 

7. აპლიკანტთა ჩარიცხვა მოხდება გამოცხადებული ადგილების რაოდენობისა და 

აპლიკანტის მიერ მიღებული ქულის/ქულების გათვალისწინებით მიღებულ ქულათა 

რანჟირების საფუძველზე; 

8. თუ ორ ან ორზე მეტ აპლიკანტს აქვს ერთნაირი ქულები უპირატესობა მიენიჭება იმ 

აპლიკანტს, რომელიც შემოქმედებით კომპონენტში მიიღებს უფრო მაღალ შეფასებას. 



შემოქმედებით ტურზე გადასვლის წინაპირობაა კომპიუტერული უნარის 

დადასტურება. 

9. აპლიკანტს უფლება აქვს წერილობითი განცხადებით გაასაჩივროს შედეგები 

მისი გამოქვეყნებიდან 1 სამუშაო დღის ვადაში. საჩივრის განხილვის მიზნით 

დირექტორის ინდივიდუალური ადმინისტრაციულ- სამართლებრივი აქტით იმავე ან 

მომდევნო სამუშაო დღეს იქმნება სააპელაციო კომისია (მინიმუმ 3 წევრი), რომლის 

შემადგენლობა განისაზღვრება საჩივრის შინაარსის მიხედვით - გასაჩივრებულია 

პროცედურული საკითხები თუ მიღებული შეფასება. სააპელაციო კომისია 

კომპლექტდება იმ პირებისგან, რომლებიც არ მონაწილეობდნენ შერჩევის პროცესში. 

სააპელაციო კომისია პირველ სხდომაზე ირჩევს სააპელაციო კომისიის თავმჯდომარეს 

და მდივანს. სააპელაციო კომისია ვალდებულია 1 სამუშაო დღის ვადაში განიხილოს 

საჩივარი და მიღებული დასაბუთებული გადაწყვეტილების თაობაზე აცნობოს 

საჩივრის ავტორს. სააპელაციო კომისია განიხილავს აპლიკანტის საჩივარს, ეცნობა 

აპლიკანტთა შესარჩევი კომისიის მუშაობის ამსახველ ოქმს და იღებს გადაწყვეტილებას 

კომისიის მიერ დაწერილი ქულის ძალაში დატოვების ან/და შეცვლის შესახებ. საკითხის 

მოკვლევისას შესაძლებელია განხორციელდეს აპლიკანტთან  და აპლიკანტთა 

შესარჩევი კომისიის წევრებთან გასაუბრება. სააპელაციო კომისიის მიერ მიღებული 

გადაწყვეტილება ერთი სამუშაო დღის ვადაში ეცნობება აპლიკანტს ელექტრონული 

ფოსტის საშუალებით. სააპელაციო კომისიის მუშაობის შედეგი აისახება ოქმში. ოქმს 

ხელს აწერს სააპელაციო კომისიის თავმჯდომარე და მდივანი. სააპელაციო კომისიის 

მიერ მიღებული გადაწყვეტილება საბ    ოლოოა და გასაჩივრებას არ ექვემდებარება. 

 

 

მუხლი 4. მსმენელის სტატუსის მოპოვება/შეწყვეტა  

1. პროფესიული მომზადების ან/და პროფესიული გადამზადების პროგრამაზე 

ჩარიცხვის უფლების და სურვილის მქონე პირი ვალდებულია კოლეჯის მიერ 

დადგენილ ვადაში წარადგინოს წინამდებარე წესით მოთხოვნილი დოკუმენტაცია.  

2.  პროფესიული მომზადების ან/და პროფესიული გადამზადების პროგრამაზე 

ჩარიცხვის მსურველ აპლიკანტთა შერჩევა ხორციელდება მოქმედი კანონმდებლობის, 

კოლეჯის შიდა სამართლებრივი აქტების, მათ შორის წინამდებარე წესის მოთხოვნათა 

დაცვით.  

3. კოლეჯი შერჩევის პროცედურის დაწყებამდე არანაკლებ 3 სამუშაო დღით ადრე, 

აპლიკანტს აწვდის ინფორმაცია შერჩევის პროცედურის შესახებ.  

4. მოქმედი კანონმდებლობის, კოლეჯის შიდა სამართლებრივი აქტების, მათ შორის 

წინამდებარე წესით გათვალისწინებული მოთხოვნის დაკმაყოფილების შემთხვევაში, 

შესაბამისი პროცედურის დასრულებიდან 3 სამუშაო დღის ვადაში, კოლეჯი 

ელექტრონული სისტემის მეშევეობით უზრუნველყოფს ჩარიცხვის უფლების მქონე 

პირისთვის მისთვის სასურველ პროფესიული მომზადების ან/და პროფესიული 

გადამზადების პროგრამაზე მსმენელის სტატუსის მინიჭებას, რაც დასტურდება 

კოლეჯის დირექტორის მიერ შიდა სამართლებრივი აქტის - ბრძანების გამოცემის გზით 

და მხარეებს შორის გაფორმებული შესაბამისი  ხელშეკრულებით.  



5. ინფორმაცია კოლეჯის მსმენელის სტატუსის მინიჭების შესახებ ელექტრონულ 

სისტემაში აისახება შესაბამის პროფესიულ მომზადების ან/და პროფესიულ 

გადამზადების პროგრამაზე სწავლის დაწყებამდე.   

6. პროფესიული მომზადების ან/და პროფესიული გადამზადების პროგრამაზე  

ჩარიცხვის პროცესის დასრულების შემდეგ თავისუფალი ადგილების არსებობის 

შემთხვევაში, კოლეჯი უფლებამოსილია დაუკავშირდეს იმ აპლიკანტებს, რომლებიც 

რეგისტრირებულნი იყვნენ პროფესიული მომზადების/პროფესიული გადამზადების 

პროგრამაზე, მაგრამ კონკურსის გამო ვერ მოხვდნენ ჩარიცხვის უფლების მქონე პირთა 

სიაში. კოლეჯი ვალდებულია ამ კატეგორიის პირთათვის, მათთვის სასურველ 

პროფესიული მომზადების ან/და პროფესიული გადამზადების პროგრამაზე  მსმენელის 

სტატუტის მინიჭება, ხელშეკრულების გაფორმება და ელექტრონულ სისტემაში ასახვა 

უზრუნველყოს შესაბამის პროგრამაზე სწავლის დაწყებიდან არაუგვიანეს 5 სამუშაო 

დღის ვადაში.  

7. პროფესიული მომზადების ან/და პროფესიული გადამზადების პროგრამაზე 

მსმენელთან გაფორმებული ხელშეკრულების შეწყვეტის შემთხვევაში მას უწყდება 

მსმენელის სტატუსი, რაც კოლეჯის მიერ აისახება ელექტრონულ სისტემაში 3 სამუშაო 

დღის ვადაში. 

 

 

მუხლი 5. დასკვნითი დებულებები 

1. წინამდებარე წესს ამტკიცებს   კოლეჯის დირექტორი შიდა სამართლებრივი აქტის - 

ბრძანების საფუძველზე. 

2. წესში ცვლილებისა და დამატებების შეტანა შესაძლებელია განხორციელდეს 

მხოლოდ კოლეჯის დირექტორის მიერ ბრძანების გამოცემის გზით - იმავე გზით რაც  

დადგენილია მის  მისაღებად. 


